
ᐱᓕᕆᐊᑦᓴᒧᑦ ᑐᑦᓯᕋᐅᑎᒥ ᓇᓗᓇᐃᔭᐃᒍᑦ  

One Ocean II Expedition – ᐅᑭᐅᖅᑕᖅᑑᑉ ᓯᕗᓂᑦᓴᖓᓂ ᐊᖅᑯᑎᑦᓴᓯᐅᖅᑏᑦ 

ᔪᐊᒐᓐ ᕘᔨ (Jørgen Berge), UiT ᐅᑭᐅᖅᑕᖅᑐᒥ ᓯᓚᑦᑐᓴᕐᕕᕐᔪᐊᖅ ᓄᐊᕇᒥ (UiT) 

ᐊᑕᐅᓯᕈᖅᑎᑦᓯᓂᖅ ᐃᒪᖅᐱᓂ ᐳᓚᕋᕐᓂᒃᑯᑦ (One Ocean Expedition) ᓄᓇᕐᔪᐊᓕᒫᒥ ᐱᓕᕆᐊᖑᔪᖅ, 

ᐊᒻᒪᓗ ᐃᓕᑕᕆᔭᐅᓯᒪᓪᓗᓂ ᐃᓚᒋᔭᐅᓪᓗᓂ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑦᑕ ᖁᓕᓄᑦ ᐊᕐᕌᒍᓄᑦ 

ᐃᒪᕐᒥᐅᑕᓕᕆᓂᕐᒧᑦ ᓱᑯᐃᔭᐃᓂᖅ ᑲᔪᓰᓐᓇᕈᓐᓇᖅᑐᓂ ᐱᕙᓪᓕᐊᑎᑦᑎᓂᕐᒧᑦ (2021-2030). 

ᑐᕌᒐᓪᓗᐊᑕᕆᔭᐅᔪᖅ ᐅᔾᔨᕈᓱᑦᑎᑦᓯᒋᐊᕐᓂᖅ, ᑲᔪᖏᖅᓴᐃᓂᖅ ᐃᒪᕐᒥᐅᑕᓕᕆᓂᕐᒥᒃ, ᐊᒻᒪᓗ ᖃᐅᔨᒪᔭᒥᓂᑦ 

ᐊᒥᖅᑳᖃᑎᒌᓐᓂᖅ ᐱᒻᒪᕆᐅᓂᖓᓂᒃ ᐃᒪᐅᑉ ᑲᔪᓰᓐᓇᕈᓐᓇᖅᑐᓂ ᐱᕙᓪᓕᐊᑎᑦᓯᓂᕐᒧᑦ ᓄᓇᕐᔪᐊᕐᒥ 

ᑕᑯᓐᓇᖅᑕᐅᓂᖓᓄᑦ. Statsraad Lehmkuhl ᐅᒥᐊᕐᔪᐊᖅ ᐊᖏᓂᖅᐹᖑᖃᑕᐅᓪᓗᓂ 

ᐱᑐᖃᐅᓂᖅᐹᖑᖃᑕᐅᔪᖅ ᑕᑭᔪᓂᒃ ᐅᒥᐊᕐᔪᐊᓂᒃ ᐊᑐᖅᑕᐅᕙᑦᑐᓂ, ᐊᒻᒪᓗ ᐊᐅᓚᑕᐅᓪᓗᓂ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑎᒥᐅᔪᓄᑦ. 2022/23-ᒥ, ᐱᔭᕇᖅᓯᓚᐅᖅᑐᖅ ᓯᕗᓪᓕᖅᐹᒥ 

ᐊᑕᐅᓯᕈᖅᑎᑦᓯᓂᖅ ᐃᒪᕐᒥ ᐳᓚᕋᕐᓂᐅᔪᒥ, ᑕᖅᑭᓄᑦ 20-ᓄᑦ ᓄᓇᕐᔪᐊᕐᒥ ᐳᓚᕋᕐᓂᖅ. ᐄᐳᓗ 2025-ᒥ, 

One Ocean II ᐃᖏᕐᕋᓯᒃᑲᓐᓂᓛᖅᑐᖅ ᐳᓚᕋᒃᑲᓐᓂᕐᓗᓂ, ᐱᒋᐊᕐᓗᓂ 2025-ᒥ ᐴᕐᒋᓐᒥ ᓄᖅᑲᕐᓗᓂ 

ᓇᐃᔅ, ᕗᕌᓐᔅᒥ, ᑕᐃᑲᓂ ᐃᓚᒋᔭᐅᓂᐊᖅᑐᖅ One Ocean ᓱᑯᐃᔭᐃᓂᕐᒧᑦ ᑲᑎᒪᓂᕐᔪᐊᕐᒧᑦ ᐊᒻᒪᓗ  

ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑦᑕ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᓂᕐᔪᐊᕐᒧᑦ. 

ᐊᐱᖅᑯᑎᓪᓗᐊᑕᐃᑦ ᖃᐅᔨᓴᕐᓂᕐᒧᑦ ᑭᐅᔭᐅᓚᐅᖅᑐᑦ ᐃᖏᕐᕋᓂᖓᓂ One Ocean II-ᒥ ᐳᓚᕋᖅᑎᓪᓗᒋᑦ 

ᐅᑯᐊᖑᕗᑦ: 

• ᖃᓄᖅ ᐆᒪᔪᐃᑦ ᐊᔾᔨᒌᙱᓐᓂᖏᑦ ᐊᒻᒪᓗ ᓇᓗᓇᐃᒃᑯ ᐃᓄᓐᓄᑦ ᐊᐅᓚᑕᐅᔪᓄᑦ 

ᐊᔾᔨᒌᙱᓐᓂᖃᓪᓛᕙᑦ ᓄᓇᕐᔪᐊᑉ ᑕᕆᐅᖓᓂ? 

• ᖃᓄᖅ ᓯᐊᒻᒪᑦᑎᕆᓂᖃᖅᓯᒪᕙ ᐊᒻᒪᓗ ᖁᒻᒧᐊᑦᑎᑕᐅᓯᒪᔪᒃᑯᑦ ᓅᑕᐅᓂᖏᑦ ᐃᑎᔪᓃᑦᑐᓂ 

ᓂᐱᖓᑕ ᓯᐊᒻᒪᒃᑎᕆᓂᖏᑦ ᖁᓕᕇᑦ ᓄᓇᕐᔪᐊᑉ ᐃᒪᖓᓂ? 

• ᖃᓄᐃᑦᑑᕙᑦ ᓄᓇᖏᑦ ᐃᒪᖅᐲᓪᓗ ᐊᖅᑯᓵᖅᓯᒪᔭᕗᑦ? ᓇᓗᓇᐃᒃᑯᑕᖏᑦ ᐊᕕᒃᑐᖅᓯᒪᓂᐅᔪᑦ ᐊᒻᒪᓗ 

ᐃᒪᐃᑦ ᐊᖅᑯᓵᖅᑕᕗᑦ? 

• ᑐᑭᓕᐊᕐᓂᖃᖅᐹᑦ ᑕᑯᓐᓇᖅᑕᐅᔪᑦ, ᐆᑦᑑᑎᑦᓴᐃᑦ ᐊᒻᒪᓗ ᖁᒻᒧᐊᑦᑎᑕᐅᓯᒪᔪᒃᑯᑦ ᐆᑦᑐᖅᑕᐅᔪᑦ 

ᖃᐅᔨᓴᕐᓂᒃᑯᑦ, ᐆᑦᑐᖅᑕᐅᒍᑎᖏᓪᓗ ᐱᕚᓪᓕᕆᐊᕆᒍᓐᓇᖅᑲᑦ ᓯᓚᐅᑉ ᐃᒪᖅᐱᐅᓪᓗ 

ᓇᓚᐅᖅᓵᖅᑕᐅᓂᖓᓂᑦ?  

UiT  ᐅᑭᐅᖅᑕᖅᑐᒥ ᓯᓚᑦᑐᓴᕐᕕᕐᔪᐊᖓ ᓄᐊᕇᒥ ᓵᑕᖅᓯᒪᔪᑦ ᐅᒥᐊᕐᔪᐊᕐᒥᑦ ᐃᖏᕐᕋᒐᔭᖅᑎᓪᓗᒍ 

ᑕᓪᓗᕈᑎᐅᑉ ᐃᒪᖓᒍᑦ ᐅᑭᐊᑦᓵᖓᓂ 2025 ᓄᓇᖏᒍᑦ ᐃᓄᐃᑦ, ᔫᐱᒃ, ᐅᓇᖓᓐ ᐊᒻᒪᓗ ᐋᑕᐹᔅᑲᒥᐅᑦ 

ᐃᓄᖏᑦᑕ. ᐱᔾᔪᑕᐅᓗᐊᕐᓂᐊᖅᑐᖅ ᐊᐅᓪᓚᕐᓂᕐᒧᑦ ᐃᓕᓐᓂᐊᕈᑎᑦᓴᖃᕐᓂᖓ ᖁᑦᓯᓂᖅᐹᑉ ᐊᑖᓂ 

ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ ᐊᒻᒪᓗ ᖁᑦᓯᓂᖅᐹᕐᒥ ᐃᓕᓐᓂᐊᕇᕈᑎᑖᕋᓱᐊᖅᑐᓄᑦ. ᓱᑯᐃᔭᐃᓂᕐᒧᑦ 

ᐱᓕᕆᐊᑦᓴᖃᕐᓂᐊᕐᒥᔪᖅ ᐃᓚᖓᒍᑦ ᐳᓚᕋᕐᓂᐅᔫᑉ. 

ᑐᕌᒐᕆᔭᕗᑦ ᓇᓗᓇᐃᕐᓗᒋᑦ ᓄᓇᓕᓐᓄᑦ ᐅᑭᐅᖅᑕᖅᑐᒥ ᐊᑦᓱᕉᑕᐅᕙᑦᑐᑦ ᓴᖅᑭᔮᖅᑎᒋᐊᕐᓗᒋᓪᓗ 

ᓇᐅᓕᒫᕐᓄᑦ. ᐅᓇᒻᒥᒋᔭᖃᖅᑯᒍᑦ ᐃᑲᔪᖅᓯᒍᒪᓪᓗᑕ ᑐᑭᓯᒪᔭᐅᓂᖅᓴᐅᓕᕐᓗᓂ ᐅᑭᐅᖅᑕᖅᑐᒥ ᐆᒪᔪᖃᕐᓂᖅ 

ᐊᕙᑎᖓᓗ, ᓯᕗᓂᑦᓴᑎᓐᓂᓗ ᐊᑦᓱᕉᑕᐅᒐᔭᖅᑐᓂᑦ ᓄᓇᓕᓐᓄᑦ ᓄᓇᕐᔪᐊᒥᐅᑕᐅᖃᑎᒌᑦᑐᓄᓪᓗ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐅᑭᐅᖅᑕᖅᑐᒥ. ᖃᐅᔨᓴᕈᑎᖃᕐᓂᖅ ᐃᓕᓴᐃᓂᕐᓗ ᓵᙵᒋᔭᖃᕆᐊᕐᓗᑎᑦ 

ᐃᓅᖃᑎᒌᑦᑐᓄᑦ ᓱᑯᐃᔭᐃᓂᕐᒥ ᓂᐱᖃᖅᑎᑦᓯᒋᐊᕈᑕᐅᓇᓱᑦᑐᑦ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖏᓐᓂᑦ 

ᑎᒍᒥᐊᖅᑎᐅᔪᓂᑦ ᑐᕌᖓᔪᓂᑦ ᓱᑯᐃᔭᐃᔨᓄᑦ ᓇᐅᑐᐃᓐᓇᕐᓄᓪᓗ. ᖃᐅᔨᓴᕈᑎᕗᑦ ᐱᔾᔪᑎᖃᖅᐸᑦᑐᑦ 

ᒪᑯᓂᖓ:  



ᖃᐅᔨᓴᖅᑕᐅᓂᖏᑦ ᐃᖃᓗᐃᑦ ᐊᒻᒪᓗ ᐆᒪᔪᐊᕈᓰᑦ ᑲᑎᓪᓗᒋᑦ ᖃᑦᓯᐅᓂᖏᓐᓂᑦ  

ᐆᒪᔪᐃᑦ ᐊᔾᔨᒌᙱᑦᑐᑦ ᖃᐅᔨᓴᖅᑕᐅᓂᖏᑦ ᐊᑐᖅᑐᑎᑦ ᑎᒥᖏᓐᓂ ᐲᖅᓯᓪᓗᑎᑦ ᖃᐅᔨᓴᕋᑦᓴᓂᑦ, 

ᓴᓇᒻᒪᓯᖏᓐᓂᑦ ᖃᐅᔨᓴᕈᑎᖃᖅᑐᑎᑦ.  

ᐆᒪᔪᕐᓃᖔᖅᑐᓂᑦ ᐱᓕᕆᔾᔪᑎᖃᕐᓂᖅ: ᕿᒥᕐᕈᓂᖅ ᑕᕆᐅᕐᒥᐅᑕᓂᑦ ᐃᓚᑦᓴᓕᐊᖑᒍᓐᓇᖅᑐᓂᑦ  

ᑐᑭᓯᒪᒍᑎᖃᕆᐊᕐᓂᖅ ᐊᓯᔾᔨᐸᓪᓕᐊᓂᖏᓐᓂᑦ ᐃᔾᔪᓂᖏᑕ ᓯᑯᐃᑦ  

ᐱᓕᕆᔾᔪᑎ: ᐊᑦᑕᓇᙱᑦᑐᒥ ᐊᐅᓚᐃᓐᓇᕈᓐᓇᖅᑐᒥᒃ ᐊᐅᓚᑦᓯᒍᑎᖃᕐᓂᖅ ᓄᓇᓕᕐᔪᐊᓄᑦ 

ᐅᖓᓯᑦᑑᑎᐅᔪᓂ ᓯᓚᕐᓂᓪᓗᖃᑦᑕᓲᒥᓪᓗ  

ᐅᑭᐅᖅᑕᖅᑐᒥ ᐃᖅᑲᐅᒪᒋᔭᐅᔪᑦ ᖃᓄᐃᑦᑑᓂᖏᑦ – ᑎᑎᖅᑐᐃᕙᓪᓕᐊᒍᑎᖃᕐᓂᖅ ᐊᓯᔾᔨᐸᓪᓕᐊᓂᐅᔪᓂ 

ᐅᑭᐅᖅᑕᖅᑑᑉ ᓯᔾᔭᖏᓐᓂ ᐃᒪᐃᓪᓗ ᐊᑖᓂ ᐱᐅᓯᐅᕙᑦᑐᓂ  

ᑐᑭᓯᒋᐊᕈᑎᓂᑦ ᐃᓕᓐᓂᐊᕈᑎᖃᕐᓂᖅ ᐃᓚᐅᑎᑦᓯᓂᒃᑯᑦ ᓄᓇᖃᖅᑳᖅᓯᒪᔪᐃᑦ ᖃᐅᔨᒪᓂᖏᓐᓂᑦ, 

ᐃᓕᓴᕆᐅᖅᓴᐸᓪᓕᐊᓂᒃᑯᑎᑦ, ᐊᒻᒪᓗ ᓱᓕᓂᖓᑕ ᐊᖓᑖᒍᑦ ᐱᓕᕆᔾᔪᑏᑦ 

ᑕᕆᐅᕐᒥ ᐃᓕᓐᓂᐊᕈᑎᖃᕐᓂᖅ: ᑐᑭᓯᒪᒍᑎᖃᕆᐊᕐᓂᖅ ᓇᐅᑦᓯᖅᑐᕐᓂᕐᓗ ᑕᕆᐅᑉ ᐊᕙᑎᖏᓐᓂᑦ 

ᐊᑐᖅᑕᐅᓗᑎᑦ ᐊᔾᔨᒌᙱᑦᑐᑦ ᖃᐅᔨᒪᔾᔪᓰᑦ ᐃᑉᐱᓐᓂᐊᓂᕐᒧᓪᓗ ᐃᓕᓐᓂᐊᕈᑏᑦ  

ᑎᑎᖅᑐᐃᕙᓪᓕᐊᒍᑎᖃᕐᓂᖅ, ᐆᒻᒪᕆᑦᑎᑦᓯᒋᐊᕐᓂᖅ, ᐃᓚᐅᑎᑦᓯᓂᕐᓗ ᐊᐅᓚᑦᓯᒍᓯᕐᓂᑦ 

ᒥᓇᐅᒥᑦᓯᒋᐊᕈᓯᖏᓐᓂᓪᓗ ᓄᓇᖃᖅᑳᖅᓯᒪᔪᐃᑦ ᐃᓄᖏᑦᑕ 

ᓴᓇᑦᑐᓕᓂᖃᕈᒪᓂᖅ ᓯᕗᓂᑦᓴᒧᑦ ᐃᓱᒪᒋᔭᖃᕆᐊᕐᓂᖅ ᐊᑐᕐᓗᑎᑦ ᐃᓕᓐᓂᐊᕆᐅᖅᓴᓂᕐᒥ ᐊᒻᒪᓗ 

ᐱᕈᖅᐸᓪᓕᐊᒍᑎᖃᕐᓂᖅ ᐃᓕᓐᓂᐊᕈᑎᑎᒍᑦ ᐊᐅᓚᑕᐅᔪᒥ ᐅᒥᐊᕐᔪᐊᕐᒥ 

ᓄᓇᕐᔪᐊᒥᐅᑕᐅᖃᑎᓐᓂᑦ ᐃᓚᒋᔭᖃᕐᓂᖅ: ᐅᑭᐅᖅᑕᖅᑐᒥᐅᑕᐅᖃᑎᒌᑦ ᓄᓇᓕᓐᓂᓗ 

ᓄᓇᖃᖅᑳᖅᓯᒪᔪᐃᑦ ᐃᓅᖃᑎᒌᓐᓂᖏᑦ ᐊᑐᐊᒐᖃᖅᑐᑎᑦ ᓄᓇᕐᔪᐊᒥ ᐊᐅᓚᑦᓯᓕᕆᓂᕐᒧᑦ, 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᑦᑕᓇᑦᑕᐃᓕᒪᓂᕐᒧᑦ 

ᐅᑭᐅᖅᑕᖅᑐᒥ ᐅᖃᐅᓯᖅᑕᖏᑦ ᓄᓇᒨᖓᔪᑦ 

Didactics: ᐃᓕᓐᓂᐊᖅᑏᑦ ᑕᑯᓐᓇᕈᓯᖏᑦ ᐃᓕᓴᐃᓂᕐᒧᑦ ᐃᓕᓐᓂᐊᓂᕐᒧᓪᓗ ᐊᑐᐊᒐᕐᓂᑦ 

ᐱᓇᓱᐊᖃᑎᒌᓐᓂᖃᕐᓗᑎᑦ  

ᑎᒥᓕᕆᓂᖅ ᐊᒻᒪᓗ ᐊᑦᑐᐃᓯᒪᒍᑎᖓ ᓂᕿᖏᓐᓂ ᐊᓯᔾᔨᐸᓪᓕᐊᑎᓪᓗᒋᑦ ᓄᓇᖃᖅᑳᖅᓯᒪᔪᐃᑦ 

ᐃᓄᖏᑦᑕ  

ᐃᓗᓯᓕᕆᓂᕐᒧᑦ ᐃᓕᓐᓂᐊᕈᑎᑦ: ᐊᑦᑐᐃᓂᖃᕐᓂᖓ ᐅᒥᐊᕐᔪᐊᕐᒥ ᖃᐅᔨᓴᕈᑏᑦ ᐃᓗᓯᖏᓐᓂᑦ 

ᖃᓄᐃᙱᑦᓯᐊᕈᓐᓇᐅᑎᖏᓐᓄᓪᓗ OOII−ᒥ ᐃᓚᐅᖃᑕᐅᔪᑦ 

ᖃᐅᔨᓴᕈᑎᓂᑦ ᓱᓇᒃᑯᑖᖃᖅᑐᖅ ᐃᓕᐅᖅᑲᖅᓯᒪᔪᓂᑦ ᐅᒥᐊᕐᔪᐊᕐᒧᑦ ᖃᐅᔨᓴᕈᑎᖃᕐᓂᐊᖅᑐᑎᑦ 

ᓴᖅᑭᖃᑦᑕᖅᑐᓂᑦ ᑕᕆᐅᕐᒥᐅᑕᒃᓂᑦ, ᐃᖏᕐᕋᓂᕐᒥ, ᓯᓚᐅᑉ ᐱᐅᓯᖓᓂᑦ, ᑕᕆᐅᑉ ᓂᓪᓕᓇᕐᓂᖓᓂᑦ, 

ᑕᕆᐅᓪᓗ ᖃᐅᒪᒍᓐᓇᕐᓂᖓᓂᑦ. ᐅᒥᐊᕐᔪᐊᒃᑯᑦ ᐊᐅᓚᓂᖃᖅᑐᖅ ᖃᐅᔨᓴᕈᑎ ᑲᑎᖅᓱᐃᖏᓐᓇᕐᓂᐊᖅᑐᖅ 

ᐃᒪᕐᓂᑦ ᖃᐅᔨᓴᕋᑦᓴᓂᑦ. ᓇᒦᓐᓂᖏᑦ ᒪᓕᓪᓗᒋᑦ ᐳᓚᕋᕐᓂᖏᓐᓂ, ᐃᒪᐃᑦ ᐆᒪᔪᐊᕈᓰᓪᓗ ᓄᐊᑕᐅᓂᐊᖅᑐᑦ 

ᐃᒪᖅᐱᒥᑦ. ᑕᒪᑐᒧᖓ, ᐊᑐᐃᓐᓂᐊᖅᑐᒍᑦ Niskin ᐃᒪᖃᐅᑎᓂᑦ (ᐃᒪᕐᓂᑦ ᖃᐅᔨᓴᕋᑦᓴᓄᑦ), ᑲᓕᑕᐅᔪᑦ 



ᓄᓗᐊᑦ ᐃᖅᑲᖅᑕᐅᑏᓪᓗ (ᐆᒪᔪᐊᕈᓯᕐᓄᑦ ᐊᒻᒪᓗ ᐃᖃᓗᓐᓄᑦ) ᐊᒻᒪᓗ ᐃᑦᓯᕐᕕᐅᔭᐃᑦ (ᐃᖅᑳᓂᑦ ᓄᐊᑦᓯᔪᑦ 

ᖃᐅᔨᓴᕋᑦᓴᓂᑦ). ᐃᓅᖃᑎᒌᓐᓂᕐᒧᑦ ᓱᑯᐃᔭᐃᒍᑏᑦ ᐊᑐᖅᑕᐅᓂᖅᓴᐅᓂᐊᖅᑐᑦ ᐅᒥᐊᕐᔪᐊᕐᒥ 

ᐃᓚᐅᑎᑦᓯᓗᑎᓪᓗ ᐃᓕᓐᓂᐊᖅᑎᓂᑦ ᐱᖃᑎᖃᕐᓗᑎᑦ ᐅᒥᐊᕐᔪᐊᕐᒥ ᐃᑭᒪᖃᑕᐅᔪᓄᑦ 

ᐊᑐᖅᐸᓪᓕᐊᖃᑎᒌᓪᓗᑎᑦ.  ᓱᓕᓂᖏᑕ ᐅᖓᑖᒎᕐᓂᐊᖅᑐᑦ ᐱᓪᓚᑦᑖᙳᐊᖅᑐᓪᓗ ᑕᒪᒃᑯᐊ ᐃᓚᖏᑦ 

ᐊᑐᖅᑕᐅᓂᐊᖅᑐᑦ. ᐃᓚᖏᑦ ᖃᐅᔨᓴᖅᑏᑦ ᐊᐱᖅᓱᓂᒃᑯᑦ ᖃᐅᔨᓴᕈᑎᖃᕐᓂᐊᖅᑐᑦ ᓄᓇᓕᓃᑦᑐᓂᑦ. 

ᑕᕆᐅᕐᒥ ᑐᑭᓯᒋᐊᕈᑎᑦᓴᐃᑦ ᑲᑎᖅᓱᖅᑕᐅᓯᒪᔪᑦ ᖃᐅᔨᓴᕈᑎᖏᓐᓄᑦ ᐱᔭᐅᓯᒪᔪᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ 

ᓇᐅᑐᐃᓐᓇᕐᓄᑦ ᓄᓇᕐᔪᐊᓕᒫᕐᒧᓪᓗ ᐊᑐᖅᑕᐅᓗᓂ NMDC (https://nmdc.no/en) 

ᒪᓕᓐᓂᖃᕐᓂᐊᖅᑐᑎᑦ FAIR ᑐᖅᑯᖅᑐᐃᓂᕐᒧᑦ ᑐᙵᕕᖏᓐᓂᑦ ᐃᓗᐊᓂ 12 ᑕᖅᑮᑦ 

ᖃᐅᔨᓴᕐᓂᖃᓚᐅᖅᑎᓪᓗᒋᑦ. ᓄᐃᑎᑕᐅᕙᓪᓕᐊᔪᑦ ᖃᐅᔨᓴᕈᑎᒥᓂᕐᓂ ᑐᓂᔭᐅᓂᐊᖅᑐᑦ ᓄᓇᓕᓐᓄᑦ 

ᐊᐅᓚᑕᐅᔪᒥᑦ ᑲᑎᓐᓂᖃᓕᕈᑎᑦ ᐸᕐᓇᑕᐅᓯᒪᔪᓂ ᓄᓇᓕᐊᓕᕈᑎᑦ. ᐃᖏᕐᕋᓂᕆᓂᐊᖅᑕᖓᑦ ᑕᓪᓗᕈᑎᐅᑉ 

ᐃᒪᖓᒍᑦ ᐱᒋᐊᕐᕕᑦᓴᓕᒃ ᓅᒃᒥ ᐅᓪᓗᖓᓂ ᐊᐅᒡᒍᓯ 5, 2025, ᐃᓱᓕᕝᕕᑦᓴᖃᖅᑐᓂ ᐋᓐᑯᕆᔾᒥ ᐅᓪᓗᖓᓂ 

ᐅᑐᐱᕆ 4, ᐸᕐᓇᓯᒪᒋᓪᓗᑎᑦ ᓄᖅᑲᕐᕕᖃᕋᔭᕆᐊᑦᓴᖅ ᒪᑯᓇᓂ ᓄᓇᓕᓐᓂ: 

ᒥᑦᑎᒪᑕᓕᒃ (ᐊᐅᒡᒍᓯ 14) ᐅᕝᕙᓘᓐᓃᑦ ᖃᐅᓱᐃᑦᑐᖅ (ᐊᐅᒡᒍᓯ 17) (ᑲᓇᑕᐅᑉ ᓯᓚᑎᖓᓃᖔᖅᑐᓄᑦ 

ᐳᓚᕋᖅᑐᓕᕆᔨᓪᓗ − ᓯᓚ ᓯᑯᖃᕐᓂᖓᓗ ᑲᔪᓂᐊᕐᒪᖔᑕ ᐱᔾᔪᑕᐅᓂᐊᕐᒥᔪᖅ)  

ᐅᖅᓱᖅᑑᖅ (ᐊᐅᒡᒍᓯ 22-26) 

ᐃᖃᓗᑦᑑᑦᑎᐊᖅ (ᐊᐅᒡᒍᓯ 29 ᑎᑭᓪᓗᒍ ᓯᑎᐱᕆ 2) 

ᓯᖅᓇᔪᐊᖅ (ᒥᐊᓕᒐᐃᑦ ᓯᓚᑎᖓᓃᖔᖅᑐᓄᑦ ᐳᓚᕋᖅᑐᓕᕆᔨᓪᓗ) 

https://nmdc.no/en

